
La doturia Grete Mahlknecht é demez ai 18 y ai 19 de merz, y vëgn sostituida 
dala doturia Lodovica Mattioni 328 85 90 842. 

Le Comun da San Martin de Tor é tl laur da lauré fora n plann por abelí y 
sistemé danü la lerch dan y sura la dlijia a San Martin y la lerch sot dlijia a 
Lungiarü. Por ti jí adincuntra ai debojëgns y tó ite les propostes y idees dla 
popolaziun adorunse osta colauraziun! La inrescida é da ciafé sön la plata 
internet dl comun y sön la App Gem2Go. Al é ince la poscibilité da mené idees, 
propostes o dessëgns ala misciun email: info@comun.sanmartindetor.bz.it 
cina ai 30 d'aurí 2024. Bel dilan a düc chi che tol pert. 

PLOANIES SAN MARTIN Y LUNGIARÜ

En dedemesaledema, ai 20 de merz vëgnel tigni dales 20.00 tla dlijia da La Val y
tl apartamënt la corona por l'interzesciun de siur Heinrich Videsott. 

SAN MARTIN

En sabeda, 23 de merz, cun don Yuriy:
- dales 10.30 confesciuns por scolares y scolars, dla scora elem. y mesana, 
- dales 17.30 ales 18.30 confesciuns por düc

En Domënia dal Orí vëgnel indô partí fora rames d'orí dan mëssa. I mituns y les 
mitans é dër bel inviá/inviades da arjigné la granara. Al é bel sc'i sun bugn da 
tigní inant chësta bela tradiziun.

Le grup jonil di stödafuch da San Martin mët tosc indô man cun süa ativité. Düc 
i mituns da 12 agn insö o che i complësc en chësc ann y ess interess da tó pert 
pó s'anunzié pro Dennis sot al numer 346 95 70 357.

LUNGIARÜ

La Uniun di Ëi da Lungiarü inviëia düc i ëi (maridá y sura 40 agn) ales lîtes dla 
Uniun: cina incö domënia, 17 de merz, pón dé jö la zetola cun i inoms apé de 
dlijia. Sce valgügn n'ess nia ciafé la zetola, prëibel telefoné a 329 84 51 915.

I oressun invié düc ala S. Mëssa en la festa de Sant Ojöp, en mertesc, ai 19 de 
merz, dales 19.30 y dedô al referat cun siur Tone Fiung dal titul "Ascuté sö". 

Curs de ginastica por ëi y ëres: movimënt, stabilité, ecuiliber y prevenziun tigní 
da Cristina Salton, metü a jí dal KVW adöm cun le consëi de formaziun tla 
palestra da Lungiarü ai 20, 26 de merz y 09, 16, 23 d'aurí y ai 07, 14, 21 de ma 
dales 19.30 ales 20.30. Le cost é de 50 € por i iscric al KVW Lungiarü y 55 € por
i atri. Iscriziuns pro Annamaria Ferdigg 338 73 75 305.

La Uniun dles ëres rengraziëia dla bela oferta de 405,55€ che é gnüda ite dal de
mondial dl'oraziun y che i un podü passé inant.

La uniun dles ëres organisëia na formaziun de ginastica posturala "LNB Motion" 
cun Marisa Clara tla palestra da Lungiarü vigni mercui dai 3 d'aurí dales 18.30 - 
19.30 por indöt 8 iadi - cost 85,00€/porsona - prenotaziuns al  340 27 56 166.

                   Plata dles Ploanies  
                   San Martin y Lungiarü

                   ploan siur Klaus Sottsas  344 15 54 055 - klsottsas@rolmail.net

                                                                    redaziun: anton.gasser@rolmail.net -  348 27 44 517 / 0474 523 194

17.03. - 24.03.24  n. 16
unitepastorala.org                                ultimo termo por comunicaziuns: jöbia, dales 20.00 

5a Domënia de Carsëma - ann B

Vangele do san Jan 12,20-33
Te chël tëmp ti é valgügn grecs, che orô en la festa de Pasca adorè Idî a 
Ierùsalem, jüs pormez a Filipus, che ê da Betsaida tla Galilea, y ti à dit: 
Signur, i orésson odëi Gejù. Filipus é jü y ti l’à dit a Andrè; Andrè y Filipus
é jüs y ti l’à dit a Gejù. Mo Gejù ti à respognü: L’ora é gnüda, che le Fi dl 
Om vëgn glorifiché. Amen, amen, i ves diji: Sce le granel de formënt ne 
toma nia te tera y mör, romàgnel 
su; mo sc’al mör pôrtel tröp früt.
Chël che é tachè a süa vita, la perd;
mo chël che arata püch süa vita te 
chësc monn, la mantignarà por la 
vita eterna. Sce un ô me sorvì, 
déssel me gnì do; y olache iö sun, 
dailò saral inće mi sorvidù. Sce un 
me sorvësc, saral le Pere che l’onorëia.

Te chisc tëmps de de gran mudaziuns me dejidrassi ion 
la segurëza y la proteziun ch'i ciafân dales cosses, a chëres ch'i ên ausá. 
Dan da mudaziuns me tëmi; 
y i crëii ch'ara ti vais ince a tröpa jënt insciö, tambëgn tla sozieté co ince tla Dlijia.
Chiló vëgn Gejú dër adaldërt cun le simbol dl granel de formënt che toma te tera.
La vita se müda. 
Süa forma conesciüda, a chëra ch'i ên ausá, sparësc tl scür y sconesciü. 
Mo Gejú m'inviëia da confidé che da chësc scür pól nascé val' de nü. 
Le sconesciü é plëgn de forza de vita. 
Gejú s'á lascé tomé jö te chësta scurité y á confidé ch'al gniss sö benedisciun. 
I oress anuzé chisc dis dan Pasca por imparé da confidé danü. 
Dan da Chël Bel Dî n'é la scurité nia foscia. 
La vita se ciafa n tru, nü y demorvëia. 
Ince incö, ince te chësta sozieté y te chësta Dlijia.            (Christina Brunner)



EDEMA  SAN MARTIN LUNGIARÜ D'ATRES INFORMAZIUNS

Marcé da Pasca y da d’aisciöda tla Spona a Pidrô: 
I assistis y i assistënc dl salf de laur protezioné dla 
Spona á arjigné ca n gröm de de bel patüc por 
Pasca y ince por sëgn da d’aisciöda, sciöche coes 
y loi da Pasca, decoraziuns da d’aisciöda, alces, 
ciüfs y iarines de lëgn, tasces y rucsoc de peza, de 
pices tovaies da mëte sot i tais, tepihs y tröp d’ater 
de bel patüc. I ves aspetun tratan i orars de botëga 
dal lönesc ala jöbia dales 8.00 ales 15.00 y le 
vëndres dales 8.00 ales 12.00. 

Ciasa di Pici Val Badia chir educadësses por les 
feries da d’isté te döta la Val Badia. Por info prëibel 
cherdé sö le numer  324 02 16 549 o mené na mail  
a servizi@casabimbo.it 

Le Museum Ladin Ciastel de Tor/Aziënda Museums 
Provinziai chir personal: 2 posć por le sorvisc tl bar, 
25 ores al’edema; dal mertesc ala domënia, 
dai 24 d'aurí ai 28 de novëmber 2024; 
termo da fá domanda é le 01 d'aurí 2024.
Por informaziuns plü menüdes scrí a 
info@museumladin.it o tel. 0474 524 020 
Mené les domandes cun curriculum vitae a 
info@museumladin.it o les dé jö personalmënter tl 
Museum Ladin, Str. Tor 65, 39030 S. Martin de Tor

Le Consëi de Formaziun d’Al Plan inviëia a na 
degustaziun de eghes l post y ala premiaziun dl quiz 
sura l’Ega fat da d’altonn 2023. Tratan le domisdé 
gnaral premié chi che a respognü dërt ales 
domandes dl quiz sura le tema Ega y ciarcé, 
deboriada cun le idrosommelier André Hofer, les 
eghes de Fanes, Lavarela, Pederü, Al Plan, dl 
Bagn d’Al Plan, d‘Al Bagn Valdander y dl Bagn da 
Rumestluns. I ves’aspetun en sabeda, ai 23.03.24 
dales 16.00 tl salf dles manifestaziuns a Al Plan. 

Invit ala sentada generala dla Uniun di Ladins en 
jöbia, ai 21 de merz, dales 20.00 tl salf dla Cassa 
Raiffeisen a San Martin.

17.03.24 
5a Domënia de Carsëma - B
  

9.30 Les Staziuns      
10.00 Gran Mëssa por la Comunité

en onur de Sant Ojöp por i ëi
+ siur Heinrich Videsott
+ Anna Mairunteregger Moling
+ + siur Bertrand y Paula Vollmann

dedô Istruziun di ëi

 7.50 Les Staziuns ciantades dal Cor
   8.15 Liturgia dla Parora

18.03.24   Lönesc   Ziril, Eduard  

19.03.24   
Dedolönesc
Sant Ojöp da Nazaret
Festa di peri

8.00 Mëssa
        + Frater Felix Ploner

        por les püres animes

19.30 Mëssa en onú de Sant Ojöp
     + + Mariangel y Iudita Clara
      fam. Siegfried Moling y + Monica Moling

dedô Istruziun di ëi "Ascuté sö"
cun siur Tone Fiung

20.03.24         Irmgard, Claudia
Dedemesaledema

18.00 Les Staziuns 7.30 Mëssa           + + de Casper
a d'intenziun di Agnui Custodi

19.00 Funziun penitenziala

21.03.24         Christian, Diana 
Jöbia

9.00 Mëssa di scolars  cun don Yuriy
        + Sepl Flöss, d'Arzó

+ Albert Trebo, dl ann

22.03.24
Vëndres
Lea, Clemens August, Elmar

18.30 Adoraziun chîta
19.00 Adoraziun de Carsëma

7.00 Confesciuns
7.30 Mëssa   + Monica Mischi, Pinis

                + + Serafin y Emma Clara
16.30 Les Staziuns cun scolars y fam.

23.03.24
Sabeda
Turibio, Rebeca

10.30 Confesciun di scolars/es
17.30 - 18.30 Confesciuns cun don Yuriy
18.30 Mëssa pref. + + Pire y Ida Erlacher
    + + Maria y Pire Unterweger

+ + + Giovanni, Maria y Pia Trebo

 

24.03.24 
Domënia dal Orí - B
  

 10.00 Benedisciun dl Orí y ingres
Gran Mëssa por la comunité
por fam. Tone y Elsa Gasser
+ + Maria y Franz Chizzali
+ + Richard y Lena Prada

  8.15 Benedisciun dl Orí y ingres
Gran Mëssa por la comunité

    dl ann + Heinrich Frenademetz
dl ann + Sabina Dejaco
vis y def. de Mazchel
dl ann + Angela Costa

Sideste saludé, tö protetur dl Salvatur y nüc dla vergina Maria.
A te t'á Idî afidé so Fi, en te á confidé Maria, pro te é Gejú Crist chersciü sö gran. 
Oh Sant Ojöp, demostrete ince a  nos sciöche pere y condüjesse por le tru de nosta vita. 
Prëiesse decá grazia, misericordia y coraje y stravérdesse da döt le mal. Amen.                        Papa Francësch

mailto:info@museumladin.it

